                                   Объективтер. Оның түрлері. 
Қазіргі журналистикада көбінесе сандық камераларға арналған объективтер қолданылады, өйткені ғылымның бұл саласы үнемі алға жылжып, объектив шығаратын фирмалар да өз өнімдерін күннен-күнге жетілдіріп отыр.
Біз білетіндей, өзара бәсекелес болып табылатын Жапониялық екі фирма – «Canon» мен «Nikon» осы салада көптеген ғылыми ізденістер жүргізуде. Сондай-ақ, «Canon» мен «Nikon» фотоаппараттары үшін объектив шығаратын «Sigma» деген тағы бір фирма бар, бірақ бұл фирма өнімінің сапасы алдыңғы екеуімен салыстыруға аса жоғары емес. Ал объективтердің өзі сурет түсіру жағдайына байланысты бірнеше түрлерге бөлінеді. Енді олардың түрлерін мысал ретінде қарастыра кетейік.

 
Объективтер өзінің оптикалық схемаларына (линзаларының саны, бөлшектері, олардың орналасу тәртібі, формалары), өздерінің сипаты мен саласына қарай түр түрге бөлінеді. Объективтерді фокустық қашықтығы, салыстырмалы саңылауы, көрініс алаңының бұрышы сияқты сипаттарына қарай линзалық, айналы (зеркальный), симметриялық, асимметриялық және т.б. деп бөлуге болады. Объективтер аса кең бұрышты, орташа, ұзын фокусты, аса ұзын фокусты, ауыспалы фокус қашықтығы сияқты көрсеткіштеріне қарай «балықтың көзі» деп бөлінсе, саласына қарай – макро сурет, жұмсақ сурет, гидро сурет, портреттік, репродукциялық деп бөлінеді. Сурет түсіруге қажетті объективтердің толық жиынтығымен түрлі қашықтықтағы нысан суретінің қажетті масштабын алуға болады. Кәдімгі объективтер сурет түсірудің көптеген түрлерінде қолданылады, оның фокустық қашықтығы кадр диагональіне жақын (көру бұрышы 40-50 градус), кең бұрышты объективтің фокустық қашықтығы аз, ұзын фокусты объективтерді – көп.

Кең бұрышты объектив шектеулі кеңістік жағдайында интерьерді, архитектуралық ансамбль, т.б. түсіру үшін қолданылады.

Ұзын фокусты объектив қашықта орналасқан нысандарды түсіруге арналған, олар ұзын фокусты және телеобъектив деп бөлінеді.

Фоторепортаж суретінде көбінесе фокустық қашықтығы ауыспалы объективтер пайдаланылады. Мұндай объективтің көмегімен бір нүктеден түсіру кезінде түрлі масштаб алуға болады.

Объективтік жарықтығы да маңызды факторға ие, мұны да мысал ретінде қарастыра кетейік. Қолымыздағы фокустық қашықтығы 50мм және саңылауы 1,2 болып келетін объективпен біз керемет суреттер түсіре аламыз. Ненің арқасында? Жарықтығы бар объективтің арқасында. Мұндай объективтер ерекше, өйткені олардың жарық өткізу қабілеті аса жоғары, бұл жерде жарық өткізетін фотовспышканың қажеті де болмай қалады. Көптеген фотографтар өзімен бірге осындай объектив алып жүреді, өйткені фотограф жарық объективтермен жұмыс істеген кезде өз білімін барынша пайдалануы керек, мейлі, спорт, портрет, пейзаж болсын – жарық пен көлеңке деген себептердің бар екенін ұмытпауы тиіс. Осындай факторға қол жеткізу қабілетімен сіз объектив линзасы арқылы дүниені басқа көзбен көре аласыз. Спорттық суретте фотографтар көбінесе екі түрлі объектив пайдаланады (фокустық қашықтығы ауыспалы объективтер мен телеобъектив), егер біріншісін алып қарасақ, оның көмегімен нысанды түрлі қашықтықтан суретке түсіруге болады, бірақ мұндай объективтің жарық күші телеобъективпен салыстырғанда аз болып келеді. Көпқабатты жарығының арқасында телеобъективтің жарық күші жоғары, бірақ мұндай объективтердің көлемі өте үлкен болып келеді, оларды суретке пайдалану үшін штативке орналастыру қажет. 
Бақылау сұрақтары:
1. Объектив дегеніміз не?

2. Объективтің құрылысы?
3. Объективтің түрлері?

4. Фокустық арақашықтыққа байланысты объективтің қандай түрлері бар?

